
Vocem 1ucunditatis annuntiate, et
audiatur, alleltiia: annuntiate usque ad
extrémum terre: liberdavit Dominus
populum suum, alleluia, alleluia.
[ubildte Deo, omnis terra, psalmum
dicite nomini eius: date gloriam laudi
eius. Gloria Patri.

Deus, a quo bona cuncta procédunt,
largire supplicibus tuis: ut cogitémus,
te inspirante, qua recta sunt; et, te
gubernante, ¢adem faciamus. Per
Dominum nostrum.

FE1 -22-27

Carissimi: Estote factores verbi, et
non auditéres tantum: falléntes
vosmetipsos. Quia si quis auditor est
verbi et non factor: hic comparabitur
viro consideranti vultum nativitatis
su& in spéculo: consideravit enim se
et abiit, et statim oblitus est, qualis
faerit. Qui autem perspéxerit in

legem perfectam libertatis et
permdanserit in ea, non auditor
obliviosus factus, sed factor Operis:
hic beatus in facto suo erit. Si quis
autem putat se religiosum esse, non
refrénans linguam suam, sed
sedicens cor suum, huius vana est
religio. Religio munda et immaculata
apud Deum et Patrem hec est:
Visitare pupillos et viduas in
tribulatione edérum, et immaculatum
se custodire ab hoc s&culo.

£16:28
Alleluia, alleltia. Surréxit Christus, et
illuxit nobis, quos rédemit sanguine
suo. Alleluia. Exivi a Patre, et veni in

mundum: iterum relinquo mundum,
et vado ad Patrem. Alleltia.

16 :23-30

In illo témpore: Dixit Iesus discipulis
suis: Amen, amen, dico vobis: si quid
petiéritis Patrem in nomine meo,
dabit vobis. Usque modo non petistis
quidquam in némine meo: Pétite, et
accipiétis, ut gaudium vestrum sit
plenum. Hzc in provérbiis locutus
sum vobis. Venit hora, cum iam non
in provérbiis loquar vobis, sed palam
de Patre annuntidbo vobis. In illo die
in nomine meo petétis: et non dico
vobis, quia ego rogabo Patrem de
vobis: ipse enim Pater amat vos, quia
vos me amastis, et credidistis quia
ego a Deo exivi. Exivi a Patre et veni
in mundum: iterum relinquo mundum
et vado ad Patrem. Dicunt ei discipuli
eius: Ecce, nunc palam loquéris et
provérbium nullum dicis. Nunc
scimus, quia scis Omnia et non opus

est tibi, ut quis te intérroget: in hoc
crédimus, quia a Deo existi.

k65 :8-9, 20

Benedicite, gentes, DOminum, Deum
nostrum, et obaudite vocem laudis
eius: qui posuit dnimam meam ad
vitam, et non dedit commoveéri pedes
meos: benedictus Déminus, qui non
amoévit deprecatibnem meam et
misericordiam suam a me, alleluia.

Stscipe, Domine, fidélium preces
cum oblationibus hostidrum: ut, per
hac pie devotionis officia, ad
celéstem glériam transedmus.
Per Déminum nostrum.

Vere dignum et tustum est, &quum et
salutare: Te quidem, Domine, omni
témpore, sed in hoc potissimum
gloriosius praedicare, cum Pascha
nostrum immolatus est Christus. Ipse
enim verus est Agnus, qui abstulit
peccata mundi. Qui mortem nostram
moriéndo destruxit et vitam
resurgéndo reparavit. Et ideo cum
Angelis et Archangelis, cum Thronis
et Dominationibus cumque omni
militia cceléstis exércitus hymnum
glorie tuz canimus, sine fine
dicéntes:

k95 :2

Cantate DoOmino, alleluia: cantate
Doémino et benedicite nomen eius:
bene nuntiate de die in diem salutare
eius, alleluia, alleltia.

Tribue nobis, DdOémine, caléstis
mensa virtate satiatis: et desiderare,
qua recta sunt, et desiderata
percipere. Per Dominum nostrum.

